
Samantekt 

Hornafjarðarós er sjávarfallaós á suðausturströnd Íslands. Innan við Ósinn er sveitarfélagið 

Hornafjörður með um 2.000 íbúa. Einn helsti atvinnuvegur sveitarfélagsins er sjávarútvegur en 

Ósinn hefur lengi reynst erfiður til siglinga. Þar spila inn í aðstæður í Ósnum sjálfum og á svo 

kölluðum Grynnslum. Grynnslin eru grynningar utan við Ósinn þar sem takmarkað dýpi hefur 

áhrif á siglingar. 

Í framhaldi af umhleypingum undir lok síðustu aldar var farið í miklar rannsóknir og síðan 

framkvæmdir til að koma á stöðugleika í Ósnum.  Byggðir voru sjóvarnar- og leiðigarðar beggja 

vegna Óssins og hafa þær framkvæmdir skilað góðum árangri.  

Markmið þeirra rannsókna sem hér er gerð grein fyrir er að leita skilnings á samspili öldu, 

strauma, efnisgerðar og efnisflutninga, sem ákvarðar jafnvægisdýpi á Grynnslunum.  Í skýrslunni 

eru aðstæður við Ósinn, öldufar og sandflutningar, skoðaðar yfir 12 ára tímabil, frá ársbyrjun 

árið 2000 fram til loka september 2012. Skoðaðar eru breytingar á dýpi á Grynnslunum yfir 

tímabilið. Reiknaðar eru öldurósir upp við ströndina frá Ingólfshöfða austur að Stokksnesi og í 

framhaldi af því gerðir efnisburðarreikningar fyrir sama svæði. Út frá sandflutningsreikningum 

er reynt að átta sig á því magni efnis sem fer um Grynnslin á hverju ári og hvernig breytingarnar 

á svæðinu eiga sér stað. Í framhaldi af því er skoðað hvernig bæta megi siglingar um svæðið. 

Í lok þessarar skýrslu er sett fram tillaga að rannsóknaáætlun til þriggja ára sem hefur það að 

markmiði að leita leiða til að auka dýpi á Grynnslunum.  Til þess að unnt sé að hrinda 

rannsóknaáætluninni í framkvæmd er nauðsynlegt að tryggja henni fjármagn. 

Á þessu stigi er ekki ljóst hverjar niðurstöður rannsóknanna verða og hvort þær leiði til tillagna 

sem líklegar eru til að auka dýpi á Grynnslunum til langframa. 

Hornafjörður er á þeim stað á landinu þar sem landris hefur mælst einna mest.  Fyrir liggja spár 

um aukið landris á næstu árum.  Vegna þess hve lónin eða firðirnir inn af ósnum, Hornafjörður 

og Skarðsfjörður, eru grunn, þá eru líkur á að rennslið um ósinn muni minnka verulega.  Ekki er 

ljóst hvernig Hornafjarðarós muni bregðast við minnkandi streymi um Ósinn og hvaða áhrif það 

hefur á dýpi á Grynnslunum, en rannsóknaáætlunin mun einnig fjalla um þann þátt. 

Abstract 

Hornafjarðarós is a tidal inlet on the southeast coast of Iceland. Within the inlet is the 

community of Hornafjörður with around 2000 inhabitants. Fisheries is the main industry in 

Hornafjörður and the inlet has been the biggest threat to the industry through the years. The 

risk mainly consists because of instability in the inlet itself and because of shoals situated right 

outside the inlet with limited water depth, called the Grynnslin.  

Late last century the navigation through the tidal inlet was halted due to huge sedimentation.  

This lead to a research programme and then construction of three structures, a revetment, a 

curved jetty and a groyne, to prevent sediment transport into the inlet and as a result the inlet 

has been stabilised.  

The objective of the investigations discussed in this report is to seek understanding of the 

physical processes that determine the equilibrium depth over the Grynnslin shoal.  That is the 

interaction between waves, currents, type of seabed material and sediment transport.  In this 

report the wave conditions around the inlet and the resulting sediment transport are reviewed 

over a 12 year period, from 2000 ς 2013. Changes in water depth over the Grynnslin are 

analysed along with wave climate. Wave roses were calculated along the coastline from 

Ingólfshöfði in the west to Stokksnes in the east and littoral drift for the same area estimated. 

From the littoral drift calculations the yearly amount of material transported over the Grynnslin 

is estimated as well as changes within the year. Subsequently, ideas of solutions on how to 

improve navigation around the area are discussed. 

With the objective of increasing the navigational water depth over the Grynnslin a proposal for 

an investigation programme is presented at the end of the report. To be able to implement the 

programme it is necessary to secure funding. 

At this stage it is not clear what or if the research programme results in proposals that are likely 

to increase the navigational depth over the Grynnslin shoal. 

Close to the Vatnajökull glacier the tidal inlet of Hornafjörður is subjected to isostatic rebound 

due to the retreat of the glacier.  An increase in the rice of land is predicted.  As the lagoons 

inside the tidal inlet are relatively shallow the rice of land will result in decreased tidal prism.  It 

is not clear what impact this will have on the depth over the Grynnslin, but this will be dealt 

with in the research programme. 

1 Inngangur  
Hornafjarðarós er sjávarfallaós á Suðausturströnd Íslands. Innan við Ósinn er sveitarfélagið 

Hornafjörður með um 2.000 íbúa. Sjávarútvegur er ein helsta atvinnugrein sveitarfélagsins og 

undirstaða byggðar í firðinum. Sjómenn frá Hornafirði hafa þurft að leggja ýmislegt á sig í 

gegnum tíðina þar sem að siglingar um Hornafjarðarós hafa ekki gengið streitulaust fyrir sig. 

Umhleypingar á síðustu öld, annars vegar í lok áttunda áratugarins og hins vegar í lok þess 

níunda, urðu uppspretta að rannsóknum á svæðinu og í framhaldinu tókst að koma stöðugleika 

á ósinn. Sú vinna sem unnin var á níunda og tíunda áratugnum er kynnt í skýrslu sem gefin var 

út af Siglingastofnun árið 2000. Í skýrslunni frá 2000 er farið yfir sögu Óssins og þær breytingar 

sem höfðu verið gerðar á honum fram til þess tíma. Enn fremur var varpað fram hugmyndum að 

úrbótum. Unnið hefur verið að ýmsum rannsóknum síðan og má þar nefna áfangaskýrslu sem 

kom út um öldufarsrannsóknir utan við Ósinn og utan við Breiðamerkurlón árið 2009. 

Nú á tímum eru það því helst grynningar framan við Ósinn, kallaðar Grynnslin, sem valda 

erfiðleikum í siglingum inn til Hornafjarðar og hafa áhrif á skipulagningu veiða og vinnslu á 

Hornafirði. Grynnslin takmarka djúpristu skipa sem sigla yfir þau en meðaldýpi á þeim er talið 

vera um 7-7,5 m. Uppsjávarskip Hornfirðinga, Ásgrímur Halldórsson og Jóna Eðvalds, rista mest 

þeirra skipa sem sigla reglulega um Grynnslin eða um 6,8-7,4 m. Til samanburðar má geta þess 

að nýjustu uppsjávarskip íslenska flotans rista allt að 10 m. Grynnslin eru því mikill áhrifaþáttur í 

siglingum og hefur ölduhæð takmarkandi áhrif á siglingar um þau. Því meiri sem ölduhæðin er 

því meiri tafir verða á siglingum. 

Grynnslin og Hornafjarðarós hafa áhrif á þróunarmöguleika útgerðar á Hornafirði. Reglulega yfir 

vetrarmánuðina eru tafir á siglingum um Ósinn og Grynnslin vegna ölduhæðar. Uppsjávarskipin 

sem rista mest á siglingu sinni yfir Grynnslin sigla ekki ef að ölduhæð fer upp fyrir 3-4 m sem 

getur verið hamlandi í útgerð yfir vetrarmánuðina. Þrátt fyrir þessar hömlur vegna ölduhæðar 

reka skipin oft niður á siglingu sinni yfir Grynnslin og eiga það einnig til að stöðvast á miðjum 

Grynnslunum. Útgerð á Hornafirði heldur því fram að skipuleggja þurfi veiðar og vinnslu út frá 

öldufari á Grynnslunum. Það sé mikill ókostur og dragi úr því samkeppnisforskoti sem útgerðin 

hefur vegna nálægðar við gjöful fiskimið. Ef samkeppnishæfni útgerðarinnar minnkar mun það 

hafa áhrif á samfélagið á Hornafirði og atvinnumöguleika í þéttbýlinu.  

Þessi skýrsla er sjálfstætt framhald af þeirri vinnu sem unnin var fram til ársins 2009. 

Rannsóknirnar beinast helst að Grynnslunum og leitast er við að kanna flesta þá þætti sem hafa 

áhrif á siglingar fiskiskipa yfir Grynnslin með áherslu á hvernig öldufar og sandflutningur á 

Grynnslunum fara fram. Skýrslan er áfangaskýrsla og hugsuð sem undirstaða að áframhaldandi 

rannsóknum við Hornafjörð. 

2 Sjávarfallaósar  
Hefðbundnir sjávarfallaósar eru háðir ágangi sjávar í stærð og gerð. Straumar um þá stjórnast af 

sjávarföllunum og stærð lóna innan við ós. Straumar bera með sér efni sem fellur niður rétt 

utan eða innan við ós með þeim afleiðingum að sandrif myndast. Ef dýpi í ós helst svipað á þeim 

stöðum þar sem þetta á sér stað er sagt að ósinn sé stöðugur. 

Grynnslin eru sandrif og grynningar sem myndast framan við sjávarfallaósa. Í miðjum ósnum þar 

sem straumhraði er mikill helst mikið dýpi en þar sem straumurinn breiðir úr sér með lægri 

straumhraða minnkar dýpið og grynningar myndast (e. shoal). Grynningarnar forma einskonar 

kraga utan um straumbandið eins og sést á Mynd 1. 

Sjávarfallaósa er að finna víða erlendis meðal annars á austurströnd Bandaríkjanna. Ósarnir eru 

misstórir en á mörgum stöðum eru þeir notaðir til siglinga líkt og Hornafjarðarós. Víðsvegar 

hefur verið gripið til þeirra ráða að byggja varnargarða sitt hvoru megin við ósinn og út á sjó til 

þess að beina straumnum rétt og viðhalda dýpt í innsiglingarennu. Oftast þarf þó að beita 

reglulegum dýpkunarframkvæmdum meðfram þessum aðgerðum til að viðhalda dýpi eftir að 

náttúran hefur aðlagast að breytingunum. Slíkir garðar geta meðal annars haft þær afleiðingar í 

för með sér að efni hleðst upp öðru hvoru megin garðanna en hinu megin gætir rofs. 1 

Þó svo að sjávarfallaósar séu víða erlendis þá er Hornafjarðarós sérstakur að mörgu leyti. Helsta 

sérstaðan er sú að þar er basalt sandur og möl í botninum sem er bæði eðlisþyngri og með 

skarpari brúnir en það sem finnst víða erlendis. Það veldur því að hann stendur betur af sér 

öldur og strauma. Afleiðing þess er að ósinn verður þrengri en ella og straumhraði því meiri. 

Meðal straumhraði í virku þversniði í Hornafjarðarósi er í kringum 2 m/s2, en aðeins í kringum 1 

m/s víða erlendis. Ölduhæðin við suðurströnd Íslands er einnig mun hærri en á flestum 

strandsvæðum erlendis.  

Á meðfylgjandi myndum má sjá dæmi um sjávarfallaósa erlendis. Mynd 1 er skýringarmynd sem 

sýnir vel eðli sjávarfallaósa. Myndin sýnir sandrif rétt utan við og innan við ósinn ásamt stefnu 

sandflutnings meðfram ströndinni. Á myndinni er gert ráð fyrir að ríkjandi ölduátt sé frá vinstri 

til hægri. Sandflutningur með ströndinni, rauðu örvarnar, fer fyrir ósinn með tvennum hætti. 

Annars vegar eftir ströndinni og inn í miðjan ósinn þar sem efnið lendir í straumnum í ósnum og 

berst annað hvort inn eða út. Hins vegar eftir grynningunum utan við ósinn þar sem  

öldumyndaðir straumar flytja efnið til hægri. Ef efnið fer inn í ósinn getur það haft stutta viðdvöl 

á grynningum innan óssins en fer síðan út í flóðum eða á stærri straumum. Þegar efnið sem 

barst inn í ósinn er komið út á grynningar bera öldumyndaðir straumar efnið til hægri samhliða 

því efni sem berst beint út á grynningarnar án viðdvalar í ósnum. 

                                                      
1
 PIANC (2014), bls 55 

2
 Ólöf Rós Káradóttir (2013) 

Mynd 1. Skýringarmynd fyrir hefðbundna sjávarfallaósa. Sandrif (e. delta, shoal) utan og innan við ós sem myndast vegna 
minnkandi straumhraða sjást vel ásamt straumrásum og stefnu sandflutnings (e. littoral drift). Hér er notað orðið delta fyrir 

grynningar en algengara er að nota orðið shoal.
3
  

Mynd 2 er loftmynd af sjávarfallaósi við Essex í Massachusetts fylki í Bandaríkjunum. Þar sjást 

þróuð sandrif innan og utan við ós, eins og þeim er lýst á mynd 1. Þessi ós er þó ekki notaður til 

siglinga. 

Mynd 3 sýnir sjávarfallaós í Ocean City í Maryland fylki. Sá ós er notaður sem innsigling og hafa 

verið reystir garðar sitthvorumegin við ósinn. Á myndinni sést sandrif eða grynningar utan við 

ósinn þar sem öldur brotna. Einnig sést hvernig hefur grafið úr ströndinni hlémegin við ósinn á 

móti því sem ströndin hefur stækkað hinu megin. Þessi áhrif má rekja til þess að skorið hefur 

                                                      
3
 Sótt þann 1.10.2013 af http://www.sciencedirect.com/science/article/pii/S0964569112000026 

verið á sandflutning meðfram ströndinni með fyrirstöðugörðum til þess að viðhalda dýpi í 

innsiglingu.  

 

Mynd 2. Essex í Massachusetts fylki í Bandaríkjunum
4
. 

 

Mynd 3. Ocean City í Maryland í Bandaríkjunum
5
. 

                                                      
4
 Sótt þann 1.10.2013 af http://www.oberlin.edu/faculty/dhubbard/PersWebPage/Syllabi/Geol250-Spr04.html 

5
 Sótt þann 1.10.2013 af http://ian.umces.edu/imagelibrary/displayimage-235.html 

Þrátt fyrir að garðar séu reistir eins og á Mynd 3. þarf alltaf að fara fram einhver dýpkun eða 

framhjádæling sands (e. bypassing) til þess að koma í veg fyrir rof á strönd hlémegin við ós. 

Einnig þarf að viðhalda dýpi í hálsi siglingarennu því náttúrunni samkvæmt munu alltaf myndast 

grynningar þar sem að straumur fellur niður.  

Þó svo að bygging garða hafi reynst vel og bætt gæði innsiglinga víðsvegar þá eru aðgerðirnar 

kostnaðarsamar og ekki síður viðhaldsdýpkunin. Per Bruun tók saman lista árið 1991, sem var 

síðan uppfærður í kringum árið 2005, þar sem bornar eru saman innsiglingar með mismunandi 

framhjádælu búnaði og kostnaðurinn við að halda innsiglingum opnum. Tafla 1 er úr bókinni 

Port and Coastal Engineering, Developments in Science and Technology, Journal of Coastal 

Research Special Issue No. 46 og sýnir niðurstöður Bruun. Algengast er að notast sé við 

svokallaða fljótandi dælustöð og er magnið sem dælt er frá 50 þús. m3/ári upp í 800 þús. m3/ári. 

Á Íslandi hefur verið notast við lítið annað en dýpkunarskip (e. shallow water hopper dredge). 

Kostnaðurinn er frá $1,5 upp í $9 á rúmmetra háð tegund framhjádælubúnaðs og staðsetningu. 

Tafla 1. Mismunandi tegundir framhjádælingar. 

Unit prices for Sand Bypassing at various locations (revised from Bruun 1991),  
including USACE, WES-data (Pers.comm.by Melton) 

Location Bypassing System Rate 
(m3/year) 

Unit Price 
($/m3) 

Remarks 

Sout Lake Worth, FL Fixed plant 50.000 8-9 Oldest plant (1937) 

Torsminde, Denmark Floating plant 200.000 7-8 Exposed location 

Hvide Sande, Denmark Floating plant 250.000 6-7 Exposed location 

St.Lucie, FL Floating plant across 
inlet 

250.000 6-7 Very long discharge 

Hillsboto, FL Weir and Floating plant 100.000 6-7 Improvement of 
channel planned 

Indian River, DE Jet pump crawler crane 80.000 2,5  

Masonboro, NC Floating Plant 350.000 2,5-3 Very irregular 

Neranga, Australia Jet pumps 500.000 1,5-2  

Oregon, NC Shallow Water hopper 
dredge 

750.000 3,4  

Tweed River, Australia Jet pumps 400.000 2-2,5 Nerang-type, 
functioning 2002 

Jupiter, FL Floating plant 75.000 3-0 Very irregular, closed 
2001 

Rudee, VA Fixed plant 50.000 9  

Santa Cruz, CA Floating plant 300.000 2,5-3  

Canaveral, FL Floating plant 750.000 7-8 Hard bottom 

Perdido, AL Floating plant 300.000 2,5-3  

Channel Island, CA Floating plant 800.000 2,5-3  

Boca Raton, FL Floating plant 60.000 7-8 Not activated 2001 

3 Sjávarföll og s jávarstöðumælingar  við Hornafjörð  

3.1 Sjávarföll á Grynnslunum og í Hornafirði  

Í sjávarfallatöflum Sjómælinga Íslands sem hafa verðið gefnar út í áratugi er uppgefinn munur á 

stórstraumsflóði og fjöru utan Óss um 1,8 m og um 1,0 m í Hornafjarðar höfn. Þessar 

upplýsingar byggjast á mælingum Hafnamálastofnunar ríkisins frá áttundaáratugi síðustu aldar. 

Í júlí og ágúst 1978 voru sjávarföll í höfninni mæld og hafnarkerfið fyrir Höfn ákvarðað út frá 

þessum mælingum. Í því hæðarkerfi er kóti hæðarbolta HB 561 +2,770 m. Munur á 

stórstraumsflóði og fjöru í höfninni var þá 1,07 m. Í september og október 1979 voru mæld 

sjávarföll í Ósnum og hafnarkerfi fyrir Ósinn ákvarðað út frá þeim mælingum. Í því hæðarkerfi er 

kóti hæðarbolta HB 563 +9,827 m framan á vita í Hvanney. Hæð sama punkts í hæðakerfi 

hafnarinnar reyndist vera +9,183 m og munar því um 0,644 m á hæðakerfunum. Munur á 

stórstraumsflóði og fjöru í Ósnum var 1,98 m. 

Í maí 1990 til janúar 1991 voru síritandi mælingar á sjávarhæð framkvæmdar af Vita- og 

hafnamálastofnun. Mælt var á þremur stöðum, þ.e. í höfninni (Einbúi), við Melabryggju og í 

Ósnum. Mælingar stóðu mislengi yfir á hverjum mælistað en á tímabilinu 18. ágúst til 25. 

september var mælt á öllum þremur mælistöðum samtímis, sjá mynd 4, og var sjávarfallalíkan 

Vatnaskila kvarðað miðað við mælingar á því tímabili. Munur á stórstraumsflóði og fjöru 

reyndist vera um 1,15 m innan hafnar og um 1,90 m í Ósi á því tímabili sem mælt var.6 

 

Mynd 4. Mælingar á sjávarhæð frá ágúst 1990. Mælt var við Einbúa í hafnarmynni, við Melabryggju og í Ósnum. Töluverður 
munur sést á sjávarföllunum. 

                                                      
6
 Gísli Viggósson og Sigurður Sigurðarson (2000), bls 3-14 

Frá 7. maí til 11. maí 2005 voru sjávarföll mæld með fiskamerkjum í höfninni (bræðsla), við 

Melabryggju og í Ósnum. Frá 21. september til 12. október 2006 var aftur mælt en þá með 

þrýstinema í höfninni, við Árnanes og Skógey. Seinni mælingin var framkvæmd af Hönnun hf. 

fyrir Vegagerðina í tengslum við nýjan veg yfir Hornafjarðarfljót. Mynd 5 sýnir niðurstöður frá 

mælingum í maí 2005. Samkvæmt þeim mælingum hafði munur á flóði og fjöru í höfninni aukist 

verulega og mældist nærri 1,7 m, rétt um 0,2 m lægri en í Hvanney en áður hafði munurinn 

verið um 0,7 m. Svipaðar niðurstöður fengust frá mælingunum 2006. 

 

Mynd 5. Mældar sjávarhæðir í Landhæðarkerfi við Hvanney, í höfninni (bræðslan) og við Melabryggju. Munur á flóði og fjöru 
er nú nærri 1,7 metrum í Hornafjarðarhöfn. 

Þó svo að sveiflan inn í höfninni hafi breyst þá er sveiflan út í Ós ennþá sú sama og áður, um 

2 m. Samkvæmt þessum gögnum og αƭŀǳǎƭŜƎǳƳά ŦƭƽśŀƳŋƭƛƴƎǳƳ Ǿƛś ŜƴŘŀ uƛƴƎŀƴŜǎƎŀǊśǎ Ɲ 

október 2006 kom einnig í ljós að meðalsjávarhæð í höfninni liggur 0,15 m hærra en 

meðalsjávarhæð í Ós en sú hæð er einnig 0,19 m hærri en meðalsjávarhæð á hafi úti. Því er 

heildarmunur á höfn og hafi um 0,34 m. 

Raunverulegur munur milli hæðarkerfa hefur verið á reiki og var því ráðist í það verkefni vorið 

2014 að reyna fá betri skilning á þessum mun. Unnið var út frá samskonar aðferðarfræði og 

notuð var við úrvinnslu sjávarhæðamælinganna frá 1978-79. Til að byrja með var skoðað 

mælitímabilið 2009 ς 2013. Fljótlega kom þó í ljós að beinn aflestur af núverandi flóðmæli í 

Hvanney, sem er búinn að vera frá 2010, er ekki réttur. Flóðmælirinn mælir 

loftþrýstingsbreytingar með sjávarborðsbreytingum sem skilar niðurstöðum sem geta verið 

skakkar uppá ± 20 ς 30 cm sem jafnast þó út ef lengra tímabil er skoðað. Því var ákveðið að 

notast við gamlar mælingar frá 2005 ς 2007 en þá var annar flóðmælir í Hvanney. Einnig var 

notast við flóðmælingar við Þinganesgarð frá 2006 og mælingar úr sjávarborðsmæli sem var 

Flóðmæling Hornafirði 7. maí 2005

settur upp í höfninni 2012. Mælingar frá þessum þremur stöðum voru bornar saman og má sjá 

niðurstöður í töflu 2. 

Tafla 2. Sjávarstöðumælingar við Hvanney, Þinganesgarð og í Hornafjarðarhöfn. Fyrsti dálkurinn fyrir hvern stað sýnir beinan 
aflestur af mæli í hæðarkerfi mælisins sjálfs sem ekki er tengt neinum viðmiðunarpunkti. Annar dálkurinn sýnir sjávarföllin 
yfirfærð í hæðarkerfið VH base +26,33. Í þriðja dálknum eru sjávarföllin sett í hæðarkerfi sem miðast við sýndarnúll, sem 
miðast við siglingar. 

  Hvanney 2005-2007 Þinganesgarður 2006 Hornafjarðarhöfn 2012-2014 

  Aflestur 
af mæli í 
Hvanney 

26,33 Sjávarföll Aflestur við 
Þinganes-

garð 

26,33 Sjávarföll Aflestur 
af mæli 
í höfn 

26,33 Sjávarföll 

  VH 
base 

sýndarnúll 
VH 

base 
sýndarnúll 

VH 
base 

sýndarnúll 

MSH 0,552 0,352 1,105 0,552 0,352 1,323 0,341 0,442 0,975 

MSTSFL 1,52 1,32 2,073 1,749 1,549 2,52 1,18 1,281 1,814 

MSMFL 0,96 0,76 1,513 1,057 0,857 1,828 0,722 0,823 1,356 

MSMFJ 0,144 -0,056 0,697 0,047 -0,153 0,818 -0,04 0,061 0,594 

MSSTFJ -0,416 -0,616 0,137 -0,645 -0,845 0,126 -0,498 -0,397 0,136 

KORTANÚLL -0,553 -0,753 0 -0,771 -0,971 0 -0,634 -0,533 0 

 

Niðurstöður frá samanburði mælinga, sem eru sýndar í töflu 2, sýna meðal annars að í 

sýndarnúll kerfi þá er munur á sjávarföllunum, stórstraumsflóði og stórstraumsfjöru um 1,9 m 

við Hvanney, 2,4 m við Þinganesgarð og 1,7 m í höfninni. Niðurstöður í höfninni eru svipaðar og 

þær sem fengust í mælingunum 2005-2006 sem sýnir að sjávarföllin hafa haldist stöðug í 

höfninni frá þeim tíma. Einnig er hægt að sjá af töflunni ef kortanúll fyrir Hvanney og höfnina 

eru skoðuð í VH base kerfi að núverandi munur á hæðarkerfum er rétt um 22 cm sem áður voru 

rúmir 64 cm. Taka verður tillit til þess að niðurstöðurnar eru frá mismunandi tímum, það er frá 

2005 ς 2007 við Hvanney og Þinganesgarð en 2012-2014 inn í Hornafjarðarhöfn. 

Mynd 6 sýnir sjávarfallasveiflu í Hornafjarðarhöfn og Hvanney miðað við núverandi mæla. 

Aflestur af mælum hefur verið leiðréttur og settur í VH base kerfi. Sveiflurnar eru mjög svipaðar 

þó svo að sjávarhæðin í Hvanney sveiflist oftast neðar en höfnin. Í nokkur skipti virðist  

sjávarhæð í höfninni  vera lægri en út við Ós. Þetta þykir mjög ólíklegt en þegar tilfellin eru  

skoðuð nánar þá virðast þau bæði eiga sér stað á smástreymi í sterkri norðanátt þar sem er 

mikill áhlaðandi, sem styður undir þetta misræmi. Með nýjum mæli í Hvanney væri hægt að fá 

nákvæmari og áreiðanlegri samanburð af þessum tveimur stöðum. Þessi samanburður á 

sjávarföllum í höfninni og við Hvanney sýnir að það er full þörf á að fylgjast vel með 

sjávarföllunum. Væntanlega er það best gert með því að vakta graf svipað og sýnt er á mynd 6 í 

upplýsingakerfi Hornafjarðar á vef Vegagerðarinnar. 

Mynd 6. Sjávarfallasveifla í Hvanney og Hornafjarðarhöfn frá 4.8 - 18.8.2014. 

Þar sem nýjustu niðurstöður eru að hluta til byggðar á gömlum mælingum og að hluta til á 

αnýjumά flóðmælingum og eins vegna landriss á Höfn, er nauðsynlegt að gera 

samanburðarmælingar á sjávarstöðu í höfninni, á enda Þinganesgarðs og í Ós. Endurnýja þarf 

flóðmæli í Hvanney og leiðrétta. Kvarða þarf mæla með reglulegu millibili og gæta þess að það 

sé gert miðað við þekkta viðmiðunarpunkta sem eru innbyrðis réttir og gera þarf 

kvörðunarskýrslu í hvert sinn. Við kvörðun er mælt með því að nota hefðbundna hallamæla eða 

leysi-hallamæla en ekki RTK mæla þar sem geóiða á svæðinu er líklega óvenju breytileg. Þetta 

eru grundvallar upplýsingar til ákvörðunar á raunverulegu dýpi á Grynnslunum og innbyrðis 

afstöðu sjávarborðs á svæðinu öllu.  

Við lokaákvörðun á nýju hæðarkerfi fyrir Hornafjarðarós og höfn þarf að huga að ýmsum 

óvissuþáttum svo sem: 

- Mismunur á hæð meðalsjávarborðskóta í Höfn reiknast +25,978 m en landmælingar telja 

hann +25,6095 m. Mismunur uppá 36,8 cm 

- Landris 

- Sjávarborðshækkanir vegna hlýnunar jarðar 

- Árstíðabundnir veðurfarsþættir s.s. lofþrýstingsbreytingar og áhlaðandi 

- Áhrif sjávarfallastrauma í ósi á meðalsjávarborð 

- Mismunur á mælitækjum. 

3.2 Straummælingar og rennslismælingar í Hornafjarðarós i  

Orkustofnunn mældi strauma og rennsli í fjórum sniðum sem sýnd eru á Mynd 8. Þessar 

mælingar voru fyrst gerðar í ágúst 1990 og síðan endurteknar í maí 2005. Þrátt fyrir að miklar 

breytingar hafi átt sér stað í Ósnum sjálfum í kringum 1990 þá urðu mjög litlar breytingar á 

rennsli. Á veturna var rennslið um 5% minna en á sumrin, Ósinn var þrengri þá og orkutap 

meira. Heildarrennslið á einu falli (útfall- aðfall) reyndist vera milli 63 -64 Gl, 1 Gl er 1.000 

milljón lítrar, og mesta rennsli á útfalli um 3.440 m3/s en á aðfalli um 4.420 m3/s. Í reiknilíkani af 

Hornafjarðarósi frá 1994 var rennslið kannað miðað við núverandi Austurfjörugarð og eftir að 

dýpkað hafði í Ósnum og reyndist það þá vera um 68 - 69 Gl.  

Í maí 2005 mældi Orkustofnun strauma og rennsli í sömu sniðum og gert var árið 1990. 

Heildarrennslið mældist 49 Gl á útfalli og 58 Gl á aðfalli. Mesta rennsli á útfalli mældist um 

4.000 m3/s og á aðfalli um 3.600 m3/s. Í skýrslu Verkís frá 2013 er gerð grein fyrir þessum 

mælingum og komist að því að þær eru byggðar á fremur fáum mælipunktum. Sé rýnt í gögnin 

sést að mælingarnar eru ekki mjög nákvæmar, þannig er mælt heildarrennsli í aðfalli í Ósi 

töluvert minna en rennslið inn í Skarðsfjörð, við höfn og í Hornafjörð samtals. Í útfalli er mælt 

heildarrennsli um Ós mjög svipað því sem kemur frá fjörðunum.  

Á þessum tíma hafa sjávarföllin í Ósnum ekkert breyst en sjávarföllin í höfninni hafa hækkað úr 

rúmum metra í allt að tvo metra eins og fram kemur í kaflanum hér á undan.  

Talin er þörf á því að endurtaka strauma- og rennslismælingar í Hornafirði. 

3.3 Sjávarfallalíkan  

Verkfræðistofan Verkís lauk á vordögum 2013 við að reikna sjávarhæð og straumhraða í 

Hornafirði og Skarðsfirði, Ósnum og utan hans, með sjávarfallalíkani Siglingastofnunar. 

Tilgangurinn var m.a. að kanna áhrif breytinga á straumfar og þar með siglingaleið um 

Hornafjarðarós. Þar sem aðstæður eru flóknar í Hornafirði, m.a. sum svæði þurr á fjöru sem eru 

undir vatni á flóði, reyndist nokkuð erfitt að fá líkanið til að keyra. Líkanið var keyrt með veðri 

fyrir marsmánuð 2012 og var líkandýpi byggt á mælingum frá 2012 en straumar mældir 2005.  

Sjávarfallalíkanið tekur inn dýpi, stjarnfræðileg áhrif, þ.e. 7 stærstu þætti sjávarfalla (M2, S2, K2, 

N2, K1, O1 og Q1) og veðurfarsleg áhrif sem fengin eru frá Veðurmiðstöð Evrópu (ECMWF). 

Líkanið er nokkuð nákvæmt þar sem stærsta skekkja í reiknuðum tíma flóðs eða fjöru er innan 

við 5 mínútur. Þar sem  líkanið er tvívítt gerir það ekki ráð fyrir mismunandi straumhraða eða 

stefnu eftir dýpi. Líkanið reiknar meðaltal straumhraða yfir dýpi og því getur reiknaður 

straumhraði vikið töluvert frá staðbundnum. 

Möskvastærð 20 m x 20 m var notuð við útreikninga og er það fínasta möskvastærð sem notuð 

hefur verið í líkaninu. Nokkur líkön eru til með möskvastærðina 50 m x 50 m. Líkansvæðið sem 

keyrt var er 12,5 km x 9,0 km á stærð og var tímaskref reikninga 0,1 sek. 

Niðurstöður líkansins má helst nota til þess að skoða strauma utan Óss, í Ósi og í siglingaleið inn 

að höfn.  

Á Mynd 7 sést líkansvæðið og á Mynd 8 ferill sjávafallalíkansins sem reiknað var eftir. Mynd 9 

sýnir sjávarstöðu á ferlinum af fyrri myndinni. 

 

Mynd 7. Möskvastærð og líkansvæði sem var keyrt. 

Mynd 8.  Staðsetning sjávarfallamæla og sniðin sem rennsli og straumar voru mældir í, ásamt sniði, ferli og tímaraðapunktum 
sjávarfallalíkans. 

 

Mynd 9. Sjávarhæð yfir meðalsjávarhæð frá höfn út fyrir Ós í aðfalli á stórstreymi 10. mars 2012 kl 16:15. Blár ferill nær frá 
höfninni út fyrir Þinganessker, brúnn er þvert á bláan næst Ósi, grænn stuttu utar og rauður austan Þinganesskers sbr. fyrri 

mynd. 

Niðurstöður útreikninganna sýndu að á aðfalli er fasamunur á Hvanney og höfninni allt að 1 klst. 

á stórstreymi, en lítill munur á útslagi. Á smástreymi er fasamunurinn 30 mínútur á sömu 

stöðum og líkt og áður lítill munur á útslagi.  

 

Mynd 10. Fasamunur og útslag í höfn, við Hvanney og Melabryggju á stórstreymi. Allt að 1 klst. fasamunur á Hvanney og 
höfn. 

Á stórstreymi er talsverður hraði í um 2 km langri rennu, straumbandinu, beint út úr Ósi á 

útfalli. Á smástreymi er einnig mikill hraði í rennunni en þó ekki jafn mikill. 

Á meðfylgjandi Mynd 11 og Mynd 12 sést straumbandið vel og hvernig það teygir sig út fyrir 

Þinganesskerin. Ef myndirnar eru bornar saman við fjölgeislamælingu í kafla 8.4 kemur í ljós að 

dýpið er mest þar sem straumhraðinn er mestur og dýpið helst nokkuð í straumbandinu en um 

leið og straumhraði fellur niður taka við grynningar, þ.e. Grynnslin. Samanburður sýnir þá vel 

það sem áður hefur verið farið yfir í kafla 2 hvað varðar eðli sjávarfallaósa. 

Mynd 11. Straumhraði í Ósi - útfall ς stórstreymi. Straumbandið sem myndast beint út úr Ósnum á stórstreymi sést vel. 

 

Mynd 12. Straumhraði í Ósi ς útfall ς smástreymi. Straumbandið sem myndast beint út úr Ósnum sést einnig vel á 
smástreymi. 

Mynd 13. Straumhraði og sjávarhæð í Ósi - aðfall ς stórstreymi. 

4 Dýptarmælingar á Grynnslunum  

4.1 Dýpi og sigling um Grynnslin  

Grynnslin eru sandrif sem myndast framan við sjávarfallaósa þar sem sandurinn berst framhjá 

Ósnum frá Suðurfjörum yfir á Austurfjörur og öfugt. Þar takast á sterkir sjávarfallastraumar úr 

Hornafjarðarósi og úthafsöldur sunnan úr hafi. Vegna ríkjandi suðvestan ölduáttar berst 

sandurinn að jafnaði eftir fjörunum og Grynnslunum frá vestri til austurs en með 10 til 15 ára 

bili verða ríkjandi suðaustan öldur sem bera sandinn eftir fjörunum og Grynnslunum til vesturs.  

Dýpið á Grynnslunum er að jafnaði um 7 - 7,5 m, oft er miðað við 7,3 m. Í skýrslu 

Siglingastofnunar um Hornafjarðarós frá apríl 2000 í kafla 4.10.4 αEfnisburður í siglingarennu 

utan Óssinsά var gerð tilraun að reikna sandburð ofan í siglingarennu sem var hugsuð grafin 

þvert yfir Grynnslin á siglingaleið og var niðurstaða reikninganna að siglingarennan fyllist að 

jafnaði á hverju ári. Til að sannreyna þessa útreikninga var í ágúst fram í nóvember 2005 dýpkuð 

á sama stað innsiglingarenna yfir Grynnslin. Grafið var niður á 8 ς 8,5 m dýpi og fjarlægðir 

55.000 m3 af sandi. Kom í ljós í mars árið 2006 að mikið af sandi hafði borist niður í 

innsiglingarennuna sem var í samræmi við niðurstöður efnisburðarreikninga sem 

Siglingastofnun hafði gert.  

 

 

 

Mynd 14. Lega siglingarennu sem dýpkuð var á Grynnslunum. 


